
प्राचार्य,

समस्त राजकीय /निजी महाविद्यालय,
राजस्थान ।

महोदय,

विषयः- प्रवेश नीति सत्र 2025-26 बाबत ।

उपरोक्त विषयांतर्गत लेख है कि शैक्षणिक सत्र 2025-26 हेतु राज्य सरकार द्वारा अनुमोदित

प्रवेश नीति आयुक्तालय कॉलेज शिक्षा, राजस्थान, जयपुर की वेबसाईट पर अपलोड की जा रही है।

राज्य सरकार द्वारा अनुमोदित प्रवेश नीति के अनुरूप ही महाविद्यालय में प्रवेश कार्यक्रम सुचारू रूप से

संचालित करें।

प्रतिलिपी निम्न को सूचनार्थ एवं आवश्यक कार्यवाही हेतु प्रेषित है-

(डॉ. ओम प्रकाश बैरवा)

आयुक्त, कॉलेज शिक्षा

1. विशिष्ट सहायक, माननीय उप मुख्यमंत्री महोदय, उच्च शिक्षा विभाग, राजस्थान सरकार,
जयपुर।

2. निजी सचिव, शासन सचिव, उच्च एवं तकनीकी शिक्षा, शासन सचिवालय, जयपुर।

3. वरिष्ठ निजी सचिव, आयुक्त कॉलेज शिक्षा राजस्थान, जयपुर।

4. वरिष्ठ निजी सहायक, अतिरिक्त आयुक्त कॉलेज शिक्षा राजस्थान, जयपुर।

5. सयुक्त सचिव, उच्च शिक्षा (ग्रुप-4) विभाग, शासन सचिवालय, जयपुर।
6. शासन उप सचिव, उच्च शिक्षा (ग्रुप-3) विभाग, शासन सचिवालय, जयपुर।

7. कुलसचिव, समस्त विश्वविद्यालय, राजस्थान।
8. वेब प्रभारी, आयुक्तालय कॉलेज शिक्षा, राजस्थान, जयपुर को अपलोड करने हेतु ।

(डॉ. ओम प्रकाश बैरवा)

आयुक्त, कॉलेज शिक्षा

प्रस्तावना एवं उद्देश्यः-

प्रथम भाग

राष्ट्र के हित में शिक्षा, मानव क्षमता के उन्नयन, न्यायसंगत और न्यायपूर्ण समाज के निर्माण

एवं उत्कृष्ट शिक्षा तथा युवाओं को समर्थ बनाने में योगदान देने वाली उच्च शिक्षा हेतु जारी राष्ट्रीय
शिक्षा नीति (NEP) 2020 के लक्ष्य के अनुरूप और राजस्थान को शिक्षा के क्षेत्र में अग्रणी बनाने के लिए

प्रवेश नीति संचरित है। प्रवेश नीति की संरचना के प्रमुख उद्देश्य निम्नांकित है:-

1. प्रवेश प्रक्रिया सरल, सहज, सुगम एवं पारदर्शी हो इस उद्देश्य से समस्त राजकीय महाविद्यालयों
में स्नातक प्रथम सेमेस्टर तथा स्नातकोत्तर प्रथम सेमेस्टर/ पूर्वार्द्ध की कक्षाओं में ऑन लाईन
प्रक्रिया द्वारा प्रवेश कार्य होगा। स्नातक तृतीय व पंचम सेमेस्टर तथा स्नातकोत्तर तृतीय
सेमेस्टर / उत्तरार्द्ध कक्षाओं में एकीकृत प्रवेश प्रक्रिया संचालित रहेगी।

2. उच्च शिक्षा में गुणात्मक स्तर बनाये रखने के लिये स्नातक व स्नातकोत्तर कक्षाओं में सम्बद्धक

विश्वविद्यालयों एवं उच्च शिक्षा नियामक संस्थानों के मानदण्डों को दृष्टिगत रखकर पात्रता एवं

न्यूनतम अर्हता संबंधी मानदण्ड निर्धारित किये गये हैं।

3. समावेशी विकास नीति के अन्तर्गत-

(i) सत्र 2020-21 से अर्हकारी परीक्षा में प्राप्तांक प्रतिशत के आधार पर प्रवेश दिये जा रहे हैं।

(ii) सत्र 2024-25 से अर्हकारी परीक्षा उत्तीर्ण करने सम्बन्धी नियमों में राज्य सरकार ने शिथिलता

प्रदान करते हुए किसी भी अकादमिक सत्र में प्रवेश हेतु अन्तराल सम्बन्धी नियमों को पूर्णतः
निरस्त कर दिया है।

(iii) जनजाति उपयोजना क्षेत्र (टी.एस.पी.) में अवस्थित महाविद्यालयों में न्यूनतम विद्यार्थी संख्या

मानदण्ड में 25 प्रतिशत की छूट रहेगी।

(iv) महिला नामांकन दर में अभिवृद्धि को प्रोत्साहित करने हेतु सहशिक्षा महाविद्यालयों में महिला

अभ्यर्थी को नियम 6.7.10 (अ) के अन्तर्गत 3 प्रतिशत बोनस दिये जाने का प्रावधान है, ताकि

उच्च शिक्षा की इच्छुक महिला अभ्यर्थियों को नियमित उच्च शिक्षण के अवसर प्राप्त हो सके।

(v) अनुसूचित जाति, अनुसूचित जन जाति, अन्य पिछड़ा वर्ग, अति पिछड़ा वर्ग (Most Backward
Class) तथा आर्थिक रूप से कमजोर वर्ग (EWS) के अभ्यर्थियों के लिये प्रवेश नीति में राज्य

सरकार के नियमानुसार आरक्षण व्यवस्था सुनिश्चित की गई है।

(vi) पाक विस्थापित, कश्मीर प्रवर्जित एवं दिव्यांग अभ्यर्थियों को उच्च शिक्षा के अवसर उपलब्ध

कराने के लिए भारत / राज्य सरकार के द्वारा प्रदत्त निर्देशानुसार प्रवेश नीति में विशेष प्रावधान
किये गये हैं।

(vii) ट्रांसजेण्डर अभ्यर्थियों को ससम्मान उच्च शिक्षण संस्थाओं में (केवल सहशिक्षा महाविद्यालयों में)
प्रवेश मिले, इस हेतु उच्च शिक्षा विभाग द्वारा लिये गये विशेष निर्णय के अन्तर्गत उन्हें न्यूनतम

उत्तीर्णांक पर प्रवेश देय है।

(viii) भारतीय सेना व केन्द्रीय सशस्त्र बलों के कार्मिकों व पूर्व कार्मिकों के पुत्र / पुत्री / पत्नी को
प्रवेश हेतु 3 प्रतिशत स्थान आरक्षित करने के साथ-साथ शहीदों के आश्रितों को न्यूनतम
उत्तीर्णांक पर प्रवेश का प्रावधान है।

(ix) समग्र व्यक्तित्व विकास से सम्बद्ध सहशैक्षणिक, खेलकूद, समाज सेवा आदि से संबंधित
गतिविधियों में उत्कृष्ट एवं उल्लेखनीय उपलब्धि के लिए प्रवेश हेतु प्राथमिकता तथा बोनस
अंकों का प्रावधान है।

(x) वर्तमान शिक्षा व्यवस्था को रोजगारोन्मुखी बनाने के लिए एवं कौशल प्रशिक्षण को मुख्य धारा से
जोड़ने के लिए औद्योगिक प्रशिक्षण संस्थानों एवं पॉलिटेक्निक महाविद्यालयों के मान्यता प्राप्त

पाठ्यक्रमों को कक्षा बारहवीं के समकक्ष माना गया है।

(xi) प्रत्येक महाविद्यालय में गरीब विद्यार्थियों के लिए आचार्यो / सह / सहायक आचार्यो द्वारा बुक
बैंक की स्थापना ।

(xii) जिन अभ्यर्थियों के माता /पिता अथवा दोनों की तथा जिन महिला अभ्यर्थियों के पति की मृत्यु
कोरोना से हो गई है, उन्हें महाविद्यालय में न्यूनतम् उत्तीर्णांक पर अतिरिक्त सीटों पर प्रवेश
देय है।

(xiii) शैक्षणिक सत्र 2024-25 से राजकीय महाविद्यालयों (सहशिक्षा) में प्रवेश में कुल स्वीकृत सीटों में

से 30 प्रतिशत सीटें (क्षैतिज) महिलाओं के लिए आरक्षित रहेंगी।

(xiv) शैक्षणिक सत्र 2024-25 से राजकीय महाविद्यालयों में आत्मरक्षा की उच्चतम श्रेणी ब्लैक बेल्ट

(Black Belt) योग्यताधारी छात्राओं को प्रवेश योग्यता सूची में वरीयता निर्धारण हेतु 05 प्रतिशत
बोनस अंक प्रदान किए जाएंगे।

(xv) शैक्षणिक सत्र 2024-25 से राजकीय महाविद्यालयों में मुख्यमंत्री किसान शिक्षा प्रोत्साहन योजना

के अंतर्गत अल्प आय वर्ग, लघु / सीमांत / बटाईदार किसानों और खेतिहर श्रमिकों के परिवारों के

अध्ययनरत छात्र-छात्राओं की राजकीय निधि कोष की देय राशि माफ होगी।

द्वितीय भाग
स्नातक प्रथम सेमेस्टर में प्रवेश के नियम

2.1 प्रवेश मानदण्ड एवं पात्रता

तालिका 2.1

स्नातक तीन वर्षीय / चार वर्षीय पाठ्यक्रम के प्रथम सेमेस्टर में प्रवेश हेतु मानदण्ड

अभ्यर्थियों का प्रकार

राजस्थान में अवस्थित किसी भी विद्यालय
से अर्हकारी परीक्षा उत्तीर्ण

अथवा

राजस्थान के निवासी (पंचम भाग के
नियम-2 में परिभाषित) जो राजस्थान
राज्य के अलावा अन्य किसी स्थान से
अर्हकारी परीक्षा उत्तीर्ण हो ।

राजस्थान के अलावा अन्य किसी स्थान से

अर्हकारी परीक्षा उत्तीर्ण हो तथा राजस्थान

के निवासी न हो।

तीन वर्षीय पाठ्यक्रम हेतु अर्हकारी परीक्षा में

न्यूनतम पात्रता

कला संकाय - 45 प्रतिशत / समकक्ष CGPA

वाणिज्य संकाय 45 प्रतिशत / समकक्ष CGPA
विज्ञान संकाय 48 प्रतिशत / समकक्ष CGPA

60 प्रतिशत / समकक्ष CGPA

* अर्हकारी परीक्षा से आशय मान्यता प्राप्त बोर्ड से नियमित या स्वयंपाठी अभ्यर्थी के रूप में उत्तीर्ण

10+2 या समकक्ष परीक्षा है।

नोट - स्नातक चार वर्षीय पाठ्यक्रम में प्रवेश सम्बद्धक विश्वविद्यालय के नियमानुसार होंगे।

कक्षा 12 की समकक्षता हेतु-

(1)

(2)

कक्षा 10 वीं उत्तीर्ण होने के पश्चात् दो या दो से अधिक वर्ष का नेशनल काउसिंल फॉर
वोकेशनल ट्रेनिंग (NCVT) से मान्यता प्राप्त कोर्स उत्तीर्ण करने व माध्यमिक शिक्षा बोर्ड राजस्थान

/ राजस्थान स्टेट ओपन स्कूल, जयपुर से 12 वीं के लिये निर्धारित कोर्स के अनुसार अंग्रेजी

विषय की परीक्षा उत्तीर्ण कर लेते हैं तो उन्हें आगे की शिक्षा में प्रवेश हेतु 12वीं उत्तीर्ण के

समकक्ष माना जायेगा।

यह समकक्षता उसी स्थिति में देय होगी जब अंग्रेजी व आई.टी.आई. की अंतिम वर्ष की परीक्षा

एक ही वर्ष में उत्तीर्ण की हो अथवा अंग्रेजी की परीक्षा आई.टी.आई. करने के पश्चात उत्तीर्ण की

हो।

(3) 10 वीं उत्तीर्ण करने के पश्चात् नेशनल काउसिल फार वोकेशनल ट्रेनिंग (NCVT) के दो या दो से
अधिक वर्षों का मान्यता प्राप्त कोर्स उत्तीर्ण (आदेशों से पूर्व / पश्चात) कर चुके विद्यार्थी 12वीं की
समकक्षता अंग्रेजी की परीक्षा राजस्थान स्टेट ओपन स्कूल, जयपुर / माध्यमिक शिक्षा बोर्ड,
राजस्थान से उत्तीर्ण करने पर प्राप्त कर सकेगे।

(4) 10वीं कक्षा उत्तीर्ण करने के पश्चात तथा किसी मान्यता प्राप्त पोलीटेक्निक कॉलेज से 3 वर्ष का

ऑल इण्डिया काउन्सिल फॉर टेक्निकल एजूकेशन (AICTE) से मान्यता प्राप्त कोर्स उत्तीर्ण करने

पर उन्हें आगे शिक्षा में प्रवेश हेतु कक्षा 12वीं उत्तीर्ण के समकक्ष माना जायेगा।
नोट :-

(i). ITI (NCVT) एवं RBSE/RSos बोर्ड के माध्यम से 12वीं के लिए निर्धारित कोर्स के अनुसार अंग्रेजी

विषय दोनों में उत्तीर्ण अभ्यर्थी ही प्रवेश हेतु कक्षा 12वीं के समकक्ष होंगे।

(ii) उक्त बिन्दुओं में वर्णित 12वीं की समकक्षता प्राप्त करने पर विद्यार्थी को विज्ञान संकाय (गणित
वर्ग) का विद्यार्थी माना जायेगा।

2.1.1 सभी पात्र आवेदकों को प्रवेश देने के पश्चात् यदि किसी कक्षा / विषय के स्वीकृत वर्ग (विधि
संकाय को छोड़कर) में स्थान रिक्त रह जाये तो, उपर्युक्त पात्रता में 3 प्रतिशत तक की छूट

देकर रिक्त स्थानों को वरीयता क्रम में भरा जा सकेगा। इसके लिए उक्त न्यूनतम पात्रता

प्रतिशत से 3 प्रतिशत कम तक के अभ्यर्थियों के आवेदन पत्र स्वीकार किये जा सकेंगे। फिर भी

महिला महाविद्यालय में स्थान रिक्त रहने पर न्यूनतम उत्तीर्णाक तक प्रवेश देय होगा।

स्नातक प्रथम सेमेस्टर

स्नातक प्रथम सेमेस्टर में प्रवेश के

लिए आवेदित संकाय
कला/वाणिज्य
विज्ञान- गणित वर्ग

विज्ञान - जीव विज्ञान वर्ग

तालिका 2.2

में अभ्यर्थियों की संकायानुसार पात्रता
उत्तीर्ण अर्हकारी परीक्षा का संकाय

कला/वाणिज्य /विज्ञान / कृषि संकाय

केवल विज्ञान संकाय - गणित समूह *

केवल विज्ञान संकाय - जीव विज्ञान समूह*

*अहंकारी परीक्षा में गणित / जीव विज्ञान को अतिरिक्त विषय के रूप में लेकर उत्तीर्ण होने

वाले अभ्यर्थी दोनों विषय समूहों के लिए आवेदन कर सकते है।

2.1.2 कृषि पाठ्यक्रम से अर्हकारी परीक्षा उत्तीर्ण करने वाले विद्यार्थियों के विज्ञान संकाय में प्रवेश के

लिए सम्बद्धक विश्वविद्यालय के नियमों का पालन किया जावेगा, परन्तु पात्रता तालिका 2.1 के

अनुसार ही रहेगी।

2.1.3 माध्यमिक शिक्षा बोर्ड से व्यावसायिक पाठ्यक्रमों ( वोकेशनल कोर्स) में अर्हकारी परीक्षा उत्तीर्ण

करने वाले अभ्यर्थियों को केवल कला एवं वाणिज्य संकाय में ही प्रवेश दिया जा सकेगा, ऐसे

2.1.4

अभ्यर्थियों की प्रवेश योग्यता सूची में वरीयता निर्धारित करने हेतु अर्हकारी परीक्षा के प्राप्तांक

प्रतिशत अंक में से 5 प्रतिशत अंक घटा दिये जायेंगे।

जिन अभ्यर्थियों ने 12वीं कक्षा अतिरिक्त विषय लेकर उत्तीर्ण की है उन अभ्यर्थियों की प्रवेश

वरीयता निर्धारण हेतु सर्वाधिक अंकों वाले 05 विषयों के प्राप्तांकों को जोडा जायेगा, जिसमें एक

भाषा का होना अनिवार्य है। अन्य 04 विषयों में अधिकतम एक भाषा का और चयन किया जा

सकता है। विज्ञान संकाय के अभ्यर्थियों के गणित / जीव विज्ञान वर्ग में प्रवेश चाहने पर उनकी
प्रवेश वरीयता निर्धारण करते समय श्रेष्ठ पांच विषयों के प्राप्तांकों में एक भाषा तथा वांछित विषय

(गणित / जीव विज्ञान) के प्राप्तांकों को सम्मिलित कर प्राप्तांक प्रतिशत की गणना की जावेगी।

2.2 वर्ग में प्रवेश सीमा

2.2.1 कला एवं वाणिज्य संकाय की प्रत्येक कक्षा /विषय के एक वर्ग (सेक्शन) में अधिकतम 80

विद्यार्थियों एवं विज्ञान संकाय की प्रत्येक कक्षा / विषय के एक वर्ग (सेक्शन) में अधिकतम 70
विद्यार्थियों को प्रवेश दिया जा सकता है।

2.2.2 (i) स्नातक स्तर पर प्रथम सेमेस्टर में किसी कक्षा/ विषय में प्रविष्ट विद्यार्थियों की संख्या 20 से

कम / स्वीकृत सीटों के 25 प्रतिशत से कम रहने की स्थिति में उस कक्षा / विषय को वर्तमान
शिक्षण सत्र में जारी नहीं रखा जायेगा तथा विद्यार्थियों को अन्य वांछित कक्षाओं में प्रवेश देकर

उनके द्वारा जमा करवाये गये शुल्क को समायोजित कर दिया जायेगा और इसकी सूचना प्राचार्य

द्वारा आयुक्त / निदेशक कॉलेज शिक्षा को दी जायेगी।
(ii) समस्त महिला महाविद्यालयों के समस्त विषयों में तथा सहशिक्षा महाविद्यालयों में कला संकाय

के चित्रकला, अंग्रेजी, गृह विज्ञान, जैनोलाजी, संगीत, सिन्धी, दर्शनशास्त्र, लोक प्रशासन,

मनोविज्ञान, पंजाबी, राजस्थानी, संस्कृत, उर्दू, फारसी, अर्थशास्त्र एवं विज्ञान संकाय के भूगर्भ

शास्त्र विषयों तथा टी.डी.पी. (टेक्सटाईल-डाईंग एण्ड प्रिंटिंग) की स्नातक पार्ट प्रथम में न्यूनतम

विद्यार्थी संख्या 10 से कम रहने की स्थिति में उस विषय का शिक्षण वर्तमान सत्र में जारी नहीं

रखा जायेगा।

(iii) जनजाति उपयोजना क्षेत्र में स्थित महाविद्यालयों के लिए (i) एवं (ii) में निर्धारित न्यूनतम

संख्या में 25 प्रतिशत की छूट रहेगी।

2.3 अन्तराल के पश्चात् प्रवेश

अर्हकारी परीक्षा उत्तीर्ण करने के पश्चात्, दो अकादमिक सत्रों से अधिक अन्तराल संबंधी

प्रावधान विलोपित कर दिया गया है। (आयुक्तालय का आदेश क्रमांक

एफ (4)प्रवेशनीति /अकाद /आकाशि/2024-03395 राजकाज नं. 8718491 दिनांक 08.07.2024)

